
దేరికొనఁ జూడు మీశానుదిక్కునందు

బ్రాహ్మణోత్తమ! రుద్రుల పారిషదుల.

	వ.	
ఇందఱు నానందకానంబుననందు నీశానదేవుదివ్యలింగంబుఁ బ్రతిష్ఠించి యారాధించి తత్ప్రసాదంబున నీశానదిక్కునందు శాశ్వతసుఖైశ్వర్యంబుల నొందినారు.

	తే.	
కాశి నీశానదేవు శ్రీకంఠుఁ గొలిచి

కాంచు మనుజుఁడు హృదయసంకల్పసిద్ధి

కాశికాక్షేత్ర మష్టదిక్పాలకులకుఁ

గామనావాప్తిసంకల్పకల్పతరువు.

	వ.	
అనిన విని (యనంతరంబ) కొంతద వ్వరిగి శివశర్మ వారల కిట్లనియె.



	 168





	సీ.	
ఆవేశచూర్ణంబు లఖిలేంద్రియములకు

        శృంగారరససముజ్జీవనములు

శంబరాంతకభుజాజయకీర్తిమహిమలు

        కోకదంపతులదృక్కూలశిఖలు

బ్రహ్మాండపురవీథిరత్నతోరణములు

        యామినీకర్పూరహారలతలు

నీరదాధ్వాంభోధినిబిడాంకురంబులు

        కుముదకాననములకూర్మిచెలులు



	 





	తే.	
గరళకంఠాట్టహాసంబు గర్వరేఖ

కైటభారాతి నవనాభికమలశోభ

చంద్రికలు గాయుచున్నవి సాంద్రలీల

భువన మిది యెద్ది? మిగుల నద్భుత మొనర్చె.



	 169





	వ.	
అనినఁ బుణ్యశీలసుశీలు రతని కి ట్లనిరి.

